
Program "One Day Filmmaker’
cungkil potensi kreativiti
pelajar SMK Balung

Oleh Vivi Olviana Najurus

TAWAU: Program 'One Day
Filmmaker’: Dari Idea ke
Layar memberi pendedahan
kepada pelajar SMK Balung
mengenai asas penghasilan
filem.

Program anjuran Akademi
Seni dan Teknologi Kreatif
(ASTIF), Universiti Malaysia
Sabah (UMS)itu berlangsung
di sekolah berkenaan, baru-
baru ini.

Ia dilaksanakan dengan
kerjasama Kementerian Pen-
didikan, Sains, Teknologi
dan Inovasi (KPSTI) serta
Profesor@School UMS.

Program berkenaan ber-
tujuan mencungkil potensi
kreativiti pelajar menerusi
pengenalan kepada proses
pembikinan filem.

Sesi perkongsian disam-
paikan Timbalan Dekan
Akademik dan Antarabangsa
ASTiF, UMS, Dr Rosli

Sareya.

Beliau yang juga pencer-
amah utama menerangkan
asas penghasilan filem kepada
para peserta.

Antara aspek diperkenal-
kan termasuk pembangunan
idea, pembentukan ceritadan
pembinaan watak.

Pelajar turut didedahkan
kepada penulisan skrip,
storyboard dan jenis-jenis
shot.

Aspek penggambaranserta
asas produksi turut men-
jadi sebahagian daripada sesi
pembelajaran.

Rosli berkata, penghasilan
filem bukan hanya berkaitan

kamera dan teknologi, se-
baliknya memerlukan idea,
kreativiti serta kekuatan
dalam penceritaan.

Katanya, pelajar perlu
berupaya melihat sesuatu
isu daripada perspektif ber-
beza.

“Setiap pelajar sebenarnya

mempunyai cerita untuk
disampaikan.

“Apa yang penting ialah
bagaimana idea itu dikem-
bangkan menjadi sebuah
cerita yang mampu memberi
makna kepada penonton,”
katanya.

Beliau turut menggalakkan
pelajar memanfaatkan te-
knologi digital dan kecer-
dasan buatan (AI).

Katanya, teknologi berk-
enaan wajar digunakan se-
bagai alat memperkem-
bangkan idea selain boleh
membantu menghasilkan
karya kreatif yang lebih
menarik.

Sementara itu katanya,

program ini turut membuka
ruang kepada pelajar men-
genali bidang perfileman.

“Bidang industri kreatif
juga diperkenalkan sebagai
pilihan pendidikan dan ker-
jaya masa depan.

KENANGAN: Rosli merakamkan gambar kenangan bersama pelajar semasa program terbabit.

“Penganjuran program
ini selari dengan peranan
UMS memperluas perkong-
sian ilmu kepada komuniti
sekolah.

“Pada masa sama, ia turut
membantu memperkenalkan
bidang seni, teknologi krea-
tif dan industri kandungan
kepada generasi muda,”
katanya.

“Terus Berkarya, Cipta
Impian Anda!” menjadi
aspirasi utama program berk-
cnaanmn.

Ia diharap mendorong
pelajar SMK Balung berani
mencipta dan berkarya.

Pada masa sama, krea-
tiviti diharap dapat dijadikan
kekuatan membina masa
depan.

PENGHARGAAN: Rosli menyampaikan sijil penyertaan kepada
salah seorang pelajar.

